
23 fevral 2020-ci il, bazar 5
Azərbaycan–İtaliya münasibətlərində 

YENI MƏRHƏLƏ BAŞLANIR
(əvvəli 3-cü səhifədə)

Təbii ki, tərəflər həm də humanitar-
mədəniyyət sahəsində də sıx 
əməkdaşlıq etməyi düşünürlər. Xüsusilə 
də Heydər Əliyev Fondu Azərbaycan və 
İtaliya arasında mədəniyyət əlaqələrinin 
daha da güclənməsində böyük rol 
oynayır. Şübhəsiz, 2020-ci ilin İtaliya-
da “Azərbaycan mədəniyyəti ili” elan 
olunmasından sonra ölkələr arasın-
da humanitar-mədəni əlaqələr daha 
da güclənəcək. Cənab Mattarellanın 
dediyi kimi, “Bu, bizim əlaqələrimizi, 
dostluğumuzu, əməkdaşlığımızı ar-
tırmağa kömək edəcək və iki ölkə 
arasında münasibətləri daha da 
intensivləşdirəcək”. 

Qeyd etmək lazımdır ki,  

Romada Azərbaycan Mədəniyyət 
Mərkəzi fəaliyyət göstərəcək. 
Prezident İlham Əliyev və birinci xanım 
Mehriban Əliyeva Romada Azərbaycan 
Mədəniyyət Mərkəzi üçün nəzərdə 
tutulan bina ilə tanış olmuşlar. Binada 
yüksək səviyyədə təmir-bərpa işlərinin 
aparılması planlaşdırılır. Mərkəzin 
fəaliyyətə başlaması, əlbəttə ki, 
Azərbaycan mədəniyyətinin İtaliyada 
daha sistemli və əhatəli təbliğinə imkan 
yaratmaqla yanaşı, Azərbaycan – İtaliya 
mədəniyyət münasibətlərində yeni 
səhifənin açılmasına da öz müsbət 
təsirini göstərəcək.

Bir sözlə, Azərbaycan Prezidenti 
İlham Əliyevin İtaliyaya dövlət səfəri 
ölkələr arasında münasibətlərin inki-

şafına və daha da möhkəmlənməsinə 
güclü təkan verəcək. Tərəflər ara-
sında qarşılıqlı-faydalı əməkdaşlığın 
mövcudluğu, eyni zamanda, bir çox 
sahələrdə intensiv əlaqələrin inkişafı 
Azərbaycan – İtaliya münasibətlərinin 
xarakterinə müsbət təsir göstərir. 
Ən əsası, səfər zamanı 25-dən çox 
sənədin imzalanması, xüsusilə də 
“Azərbaycan Respublikası ilə İtali-
ya Respublikası arasında Çoxölçülü 
Strateji Tərəfdaşlığın gücləndirilməsinə 
dair Birgə Bəyannamə”nin imzalanması 
iki ölkə arasındakı münasibətlərdə yeni 
mərhələnin başlanmasına start verəcək. 

Səbuhi MƏMMƏDOV, 
“Xalq qəzeti”

Almaniyada Ümumavropa Qarabağ mitinqi keçirilib

 � Dünyanın 30-a yaxın 
ölkəsində fəaliyyət göstərən 
diaspor təşkilatlarının təşəbbüsü 
və Almaniya Azərbaycanlıları 
Alyansının təşkilatçılığı ilə 
fevralın 22-də Almaniyanın 
Berlin şəhərindəki Brandenburq 
qapıları yaxınlığındakı Paris 
meydanında Xocalı soyqırımının 
28-ci ildönümü ilə əlaqədar 
Ümumavropa Qarabağ mitinqi 
keçirilib. 

Aksiyada Azərbaycan, Almaniya, 
Niderland, Macarıstan, Polşa, İspaniya, 
İtaliya, Belçika, İsveç, Latviya, Litva, 
Estoniya, Çexiya, Avstriya, İsveçrə, 
Norveç, Finlandiya, Fransa, Rumıniya, 
Xorvatiya, Böyük Britaniya, Yunanıs-
tan, Moldova, Ukrayna, Gürcüstan, 
Türkiyə, ABŞ, Kanada və bir sıra başqa 
ölkələrdə yaşayan soydaşlarımız, 
eləcə də Azərbaycana dost münasibət 
bəsləyən xalqların diaspor üzvləri iştirak 
ediblər.

Xocalı soyqırımının 28-ci ildönümü 
ərəfəsində keçirilən mitinqin iştirakçıları 

“Qarabağ Azərbaycandır!”, “Biz terrora 
yox deyirik!”, “Azərbaycan ədalət tələb 
edir!”, “Xocalıya biganə qalma!”, “Dinc 
və günahsızların qatillərinə ar olsun!”, 
“Erməni yalanlarına dur de!”, “İşğalı da-
yandırın!”, “Qarabağ haqqımızdır!” kimi 
şüarlarla beynəlxalq təşkilatlara çağırış 
ediblər.

Aksiya iştirakçıları 28 il əvvəl 
ermənilərin Xocalıda törətdikləri soy-

qırımına beynəlxalq səviyyədə hü-
quqi-siyasi qiymət verilməsini, işğal 
olunmuş Azərbaycan torpaqlarının 
geri qaytarılması üçün Ermənistana 
təzyiq göstərilməsini, yurd-yuvalarından 
didərgin düşmüş azərbaycanlıların 
pozulmuş hüquqlarının bərpa 
edilməsini, münaqişə ilə bağlı qəbul 
olunmuş məlum beynəlxalq sənədlərə 
Ermənistanın riayət etməsini tələb 
ediblər. 

Mitinq zamanı yerli sakinlərə, 
turistlərə Ermənistan-Azərbaycan, 
Dağlıq Qarabağ münaqişəsinin acı 
nəticələrini, Ermənistanın təcavüzkar 
siyasəti nəticəsində Azərbaycanın 
məruz qaldığı maddi və mənəvi itkiləri 
əks etdirən broşürlər paylanılıb.

Mitinqdə min nəfərdən çox soydaşı-
mız iştirak edib. 

Ümumavropa Qarabağ mitinqinin 
sonunda yekun sənəd qəbul edilib və bir 
sıra beynəlxalq təşkilatlara ünvanlanıb. 

Vüqar SEYİDOV, 
AZƏRTAC-ın xüsusi müxbiri

Berlin

YAP könüllüləri tərəfindən Gürcüstanda yaşayan 
soydaşlarımız üçün toplanan dərsliklərin təqdimatı olub

 � Fevralın 22-də Yeni Azərbaycan Partiyası (YAP) İcra 
Katibliyində YAP könüllüləri tərəfindən Gürcüstanda yaşayan 
soydaşlarımız üçün toplanan dərsliklərin təqdimatı keçirilib.

Tədbirdə çıxış edən YAP Gənclər 
Birliyinin sədri Seymur Orucov Prezident 
İlham Əliyevin elan etdiyi “Könüllülər ili” 
çərçivəsində görülən işlərdən danışıb. 
Bildirib ki, “Könüllülərlə maariflənək” şü-
arı altında Yeni Azərbaycan Partiyasının 
və “Azərkitab” Kitab Mərkəzinin birgə 
təşkilatçılığı ilə YAP könüllüləri Gürcüs-
tanda yaşayan soydaşlarımızın istəyini 
nəzərə alaraq “Kitablarımızı paylaşaq, 
dilimizi yaşadaq” aksiyasına start verib. 

Qeyd edilib ki, ölkəmizdə könüllülər 
hərəkatı böyük vüsət alıb, YAP Gənclər 
Birliyi “Könüllülər ili” çərçivəsində pay-
taxtda və regionlarda müxtəlif tədbirlərin 
keçirilməsini nəzərdə tutur. 

S.Orucov təqdim olunan layihənin də 
gənclər tərəfindən maraqla qarşılanaca-
ğına inandığını söyləyib.

YAP Sabunçu rayon təşkilatı gənclər 
birliyinin sədr müavini Misirxan Həsənov 
aksiya haqqında ətraflı məlumat verib. 
O bildirib ki, Gürcüstanda yaşayan gənc 
soydaşlarımız üçün bir ay ərzində 500 

adda 2000 nüsxə kitab toplanıb. Bu ki-
tablar Azərbaycan dilində nəşr olunmuş 
yerli və dünya ədəbiyyatını, dərslikləri 
və uşaq ədəbiyyatını əhatə edir.

M.Həsənov vurğulayıb ki, ilk 
mərhələdə fevralın 23-də 800 nüsxə 
kitab Tbilisidə 64 saylı Azərbaycan 
məktəbinin kitabxanasına təhvil 

veriləcək. Bu aksiya davamlı olacaq. 
Layihənin məqsədi odur ki, hara-
da yaşamasından asılı olmayaraq 
azərbaycanlı gənclər özlərini yalnız hiss 

etməsinlər, Azərbaycan gəncliyi hər 
zaman həmrəy olsun.

Tədbir mövzu üzrə müzakirələrlə 
davam edib.  

AZƏRTAC

İtaliyanın nüfuzlu “Rai” telekanalı 
Prezident İlham Əliyevin bu ölkəyə 

dövlət səfəri ilə bağlı reportaj yayımlayıb

 � İtaliyanın nüfuzlu “Rai” televiziya kanalı Azərbaycan 
Respublikasının Prezidenti İlham Əliyevin bu ölkəyə dövlət səfəri ilə 
bağlı reportaj yayımlayıb.  

Reportajda Prezident İlham Əliyevin 
İtaliyaya dövlət səfərinin iki ölkə ara-
sında müxtəlif sahələrdə əməkdaşlığın 

genişlənməsi baxımından əhəmiyyəti 
qeyd edilir. Xüsusən də imzalan-
mış sənədlərin əlaqələrin daha da 

dərinləşməsinə təkan verəcəyi 
vurğulanır.  

Reportajda Azərbaycan 
Prezidentinin səfər zamanı 
keçirdiyi görüşlərdə müzakirə 
olunan məsələlərdən bəhs edi-
lir. Prezident Sercio Mattarella 
ilə görüşə daha çox diqqət 
yetirilən reportajda İtaliya 
dövləti başçısının ölkələrimiz 
arasında münasibətlərin inki-
şafı, eləcə də bu istiqamətdə 
müzakirə edilən məsələlərlə 
bağlı fikirləri diqqətə çatdırılır. 

Enerji sahəsində 
əməkdaşlığa toxunulan repor-
tajda TAP layihəsi üzrə işlərin 
yekunlaşma mərhələsində 
olduğu, bunun İtaliya–
Azərbaycan əlaqələrinin daha 
da inkişafına töhfə verəcəyi 
vurğulanır. 

Həmçinin keçirilən 
görüşlərdə Ermənistan–

Azərbaycan, Dağlıq Qarabağ 
münaqişəsinə də toxunulduğu qeyd 
olunur.

Aygün ƏLİYEVA, 
AZƏRTAC-ın xüsusi müxbiri

Roma

Azərbaycan  Respublikası  Nazirlər  

Kabinetinin  2000-ci il 2 sentyabr 
tarixli 155 nömrəli Qərarı ilə təsdiq 
edilmiş “Azərbaycan  Respublikasının 
Əqli  Mülkiyyət  Agentliyinin sənaye 
mülkiyyətinin mühafizəsi sahəsində 
mübahisələrə baxan Apellyasiya şura-
sı haqqında Əsasnamə”də dəyişiklik 
edilməsi barədə

Azərbaycan Respublikası Konstitu-
siyasının 119-cu maddəsinin səkkizinci 
abzasını rəhbər tutaraq Azərbaycan 
Respublikasının Nazirlər Kabineti 
qərara alır:

Azərbaycan Respublikası Nazirlər 

Kabinetinin 2000-ci il 2 sentyabr tarixli 
155 nömrəli Qərarı (Azərbaycan Res-
publikasının Qanunvericilik Toplusu, 
2000, № 9, maddə 681; 2002, № 3, 
maddə 148; 2004, № 3, maddə 193; 
2009, № 1, maddə 32, № 9, maddə 
752; 2010, № 3, maddə 255; 2014,  
№ 5, maddə 579; 2018, № 12 (II kitab), 
maddə 2735; 2019, № 9, maddə 1568; 
Azərbaycan Respublikası Nazirlər 
Kabinetinin 2019-cu il 24 dekabr 
tarixli 494 nömrəli Qərarı) ilə təsdiq 
edilmiş “Azərbaycan Respublikasının 
Əqli Mülkiyyət Agentliyinin sənaye 
mülkiyyətinin mühafizəsi sahəsində 

mübahisələrə baxan Apellyasiya şurası 
haqqında Əsasnamə”də aşağıdakı 
dəyişikliklər edilsin:

1. 5.4-cü bəndin üçüncü abzasının 
birinci cümləsində “əlavə rüsum” sözləri 
“dövlət rüsumu” sözləri ilə əvəz edilsin.

2. 5.6-cı bəndin birinci və ikinci 
abzaslarında, 6.3-cü bəndin ikinci 
cümləsində ismin müvafiq hallarında 
“rüsum” sözü ismin müvafiq hallarında 
“dövlət rüsumu” sözləri ilə əvəz edilsin.

Əli ƏSƏDOV 
Azərbaycan Respublikasının  

Baş Naziri

AZƏRBAYCAN RESPUBLİKASI NAZİRLƏR KABİNETİNİN QƏRARI

 Azərbaycan Respublikası 
Nazirlər Kabinetinin “Məişət zora-
kılığından zərər çəkmiş şəxslərə 
yardım mərkəzlərinin fəaliyyəti 
Qaydası”nın və “Məişət zorakı-
lığından zərər çəkmiş şəxslərə 
qeyri-dövlət yardım mərkəzlərinin 
akkreditasiyası Qaydaları”nın təsdiq 
edilməsi barədə” 2012-ci il 25 aprel 
tarixli 89 nömrəli və “Xüsusi peşə 
təhsili müəssisələrinin Nümunəvi 
Nizamnaməsi”nin təsdiq edilməsi 
haqqında” 2019-cu il 26 aprel tarixli 
189 nömrəli qərarlarında dəyişiklik 
edilməsi barədə

“Azərbaycan Respublikasının “Məişət 
zorakılığının qarşısının alınması haqqın-
da”, “Sosial xidmət haqqında”, “Dağınıq 
skleroz xəstəliyinə tutulmuş şəxslərə 
dövlət qayğısı haqqında”, “Həbs yerlə-
rində saxlanılan şəxslərin hüquq və 
azadlıqlarının təmin edilməsi haqqında” 
və “Peşə təhsili haqqında” qanunlarında 

dəyişiklik edilməsi barədə” Azərbaycan 
Respublikasının 2019-cu il 8 oktyabr 
tarixli 1676-VQD nömrəli Qanununun 
tətbiqi haqqında” Azərbaycan Respubli-
kası Prezidentinin 2019-cu il 14 noyabr 
tarixli 1563 nömrəli Sərəncamının 1.2-ci 
bəndinin icrasını təmin etmək məqsədilə 
Azərbaycan Respublikasının Nazirlər 
Kabineti qərara alır:

1. Azərbaycan Respublikası Nazirlər 
Kabinetinin 2012-ci il 25 aprel tarixli 89 
nömrəli Qərarı (Azərbaycan Respubli-
kasının Qanunvericilik Toplusu, 2012, 
№ 4, maddə 398) ilə təsdiq edilmiş 
1 nömrəli əlavə - “Məişət zorakılığın-
dan zərər çəkmiş şəxslərə yardım 
mərkəzlərinin fəaliyyəti Qaydası”nda 
aşağıdakı dəyişikliklər edilsin:

1.1. 1.2-ci bənddə “psixi” sözü “psi-
xoloji” sözü ilə əvəz edilsin;

1.2. 3.1.3-cü yarımbəndə “reabili-
tasiya” sözündən sonra “və psixoloji 
korreksiya” sözləri əlavə edilsin.

2. Azərbaycan Respublikası Nazirlər 
Kabinetinin 2019-cu il 26 aprel tarixli 
189 nömrəli Qərarı (Azərbaycan Res-
publikasının Qanunvericilik Toplusu, 
2019, № 4, maddə 780) ilə təsdiq edil-
miş “Xüsusi peşə təhsili müəssisələrinin 
Nümunəvi Nizamnaməsi”ndə aşağıdakı 
dəyişikliklər edilsin:

2.1. 2.1.5-ci yarımbənddə “psixoloji 
və sosial reabilitasiyasını” sözləri “sosial 
reabilitasiyasını, psixoloji reabilitasiya və 
psixoloji korreksiyasını” sözləri ilə əvəz 
edilsin;

2.2. 3.1.21-ci yarımbəndə “təşkil 
etmək” sözlərindən sonra “və “Psi-
xoloji yardım haqqında” Azərbaycan 
Respublikası Qanununun tələblərinə 
riayət edilməklə, psixoloji yardım həyata 
keçirmək” sözləri əlavə edilsin.

Əli ƏSƏDOV 
Azərbaycan Respublikasının  

Pakistanın Xeybər Puxtunxva əyalətinin 
Assambleyası Azərbaycanın ərazi bütövlüyünə 

hörməti təsdiq edən qətnamə qəbul edib
 � Fevralın 21-də Pakistanın Xeybər Puxtunxva əyalətinin 

Assambleyası tərəfindən Azərbaycan Respublikasının ərazi 
bütövlüyünə hörməti təsdiq edən qətnamə qəbul edilib.

Bu barədə Azərbaycan Respublika-
sının Xarici İşlər Nazirliyinin Mətbuat 
xidməti idarəsinin məlumatında deyilir.

Qətnamədə Xeybər Puxtunxva 
əyalətinin Assambleyası Pakistan 
və Azərbaycan arasındakı qarşı-
lıqlı hörmət, etimad və anlaşma 
prinsiplərinə əsaslanan strateji 
tərəfdaşlıq münasibətlərinə yüksək 
dəyər verərək, iki ölkə arasında 
bölüşülən mədəni dəyərlərin, regional 
və qlobal məsələlərə ortaq yanaşma-
nın və beynəlxalq müstəvidə yaxın 
əməkdaşlığın mövcud olduğunu vur-
ğulayır. Pakistanın Cəmmu və Kəşmir 
məsələsinin beynəlxalq hüququn norma 
və prinsipləri əsasında həllinə dair prin-
sipial mövqeyinin Azərbaycan tərəfindən 
birmənalı dəstəkləndiyi və Azərbaycanın 
İslam Əməkdaşlıq Təşkilatının (İƏT) 

Cəmmu və Kəşmir Kontakt Qrupunda 
fəal iştirakı qətnamədə məmnuniyyətlə 
qeyd olunur.

Assambleya Azərbaycanın  
beynəlxalq tanınmış sərhədləri 
çərçivəsində suverenliyi və ərazi bü-
tövlüyünü bir daha təsdiq edərək, 
Azərbaycanın ərazilərinin Ermənistan 
tərəfindən işğal olunmasını və 1992-ci ilin 
26 fevral tarixində Azərbaycanın Xocalı 
şəhərində Ermənistan silahlı qüvvələri 
tərəfindən mülki əhaliyə qarşı törədilən 
soyqırımını, İƏT və BMT qətnamələrinə 
əhəmiyyət verilməməsini pisləyir və 
Ermənistan-Azərbaycan, Dağlıq Qara-
bağ münaqişəsinin sülh yolu ilə həlli üzrə 
Azərbaycan Respublikasının səylərini 
dəstəkləyir. Assambleya bəyan edir ki, 
Ermənistan Azərbaycanın ərazilərini 
işğaldan azad etməyənədək və beləliklə 

də bu iki ölkə arasında sülh əldə 
olunmayanadək Ermənistanla diplomatik 
münasibətlər qurulmayacaq.

Məlumat üçün bildirmək istərdik 
ki, Xeybər Puxtunxva əyaləti Pakista-
nın dörd inzibati əyalətindən biri olub, 
ölkənin şimali-qərb bölgəsində yerləşir 
və əhalisinin sayına, həm də iqtisa-
diyyatına görə üçüncü böyük əyalət 
hesab olunur. Əyalətin Assambleyası 
təkpalatalı qanunverici qurum olmaq-
la 5 il müddətinə seçilən 145 üzvdən 
ibarətdir.

Pakistan Senatının Xarici Əlaqələr 
Komitəsi 2012-ci ildə, Pakistan Milli 
Assambleyasının Xarici İşlər üzrə 
Daimi Komitəsi tərəfindən 2017-ci ildə 
Xocalı soyqırımını tanıyan, həmçinin 
Azərbaycanın ərazi bütövlüyünü 
dəstəkləyərək, Ermənistanın işğal 
olunmuş Azərbaycan torpaqlarından 
dərhal çıxarılmasını tələb edən 
qətnamələr qəbul edilib.

AZƏRTAC

